
丙寅正月三日作

二首

作者：藍仁　明

本作品收錄於《藍山集/卷02》和《列朝詩集/甲17》

開歲仍愁雨，交春已聽雷。

衰容萬感集，生意幾時回。

强飯扶斑杖，巡簷看落梅。

敝一作「弊」衣風更冷，吹送雪花來。

書罷迎春帖，家家應節多。

老年難再拜，佳客莫相過。

閉戶唯僵臥，臨觴忽放歌。

太平宜有待，暮色欲如何。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

